23.Ikasgaia

FAMILIA BABESA

1. Garapen historikoa.

1978.urteaz geroztik, gai honetan legegileak          (autonomiko eta estatu mailakoak) legerian aldaketa dexente eman ditu ez bait zegoen adintxikia oso ongi babestua. Legerik ez zegoenez garai honetan, konstituzioaren 149.1.8.art ak dioenez Kode Zibilera ( K.Z.) joko dugu. Konstituzioak babes- erakundeen funtzioa eta ulermena aldatzen dituelako hasten dira gai hau jorratzen. Bi balore:

* Konst-aren 39.2.art: adintxikiak modu oso batean zaindu behar dira.

* Konst-aren 43.art: ezgaitasun fisiko edo psikikoak dituzten pertsonak ere modu integral batean zaindu behar ditu botere publikoak. 


1983an hasi ziren babes erakundeen gaineko legeria aldatzen eta ahaztu egiten da honetaz. 

1987an, lege berri bat ateraatzen dute, uste dutelako 83-ko erreformarekin kasu guztiak ez daudela konponduta. Honela,adintxiki babesgabeak (desanparatuak) zaintzeko beste hiru erakunde sortzen dituzte:

a) Administrazioaren tutoretza automatikoa(172.1.art).

b) Zaintza administratiboa ( L O 1/96)

c) Familiako urgazpena ( acogimiento) , (173.art).

1987ko Kodearen Erreforma Legeak eta 1996ko Adintxikien Babeserako Lege Organikoak, K.Z.aren 172.artik 174.art.ra aldatzen dituzte. Artikulu hauetan 3 babes erakunde erregulatzen dira eta hauek bi egoeren aurrean sartzen dira indarrean:

· Desanparoa

· Harrisku egoera 
Printzipioz bi egoera aurreikusita daude babes erakunde judizialetan; izan ere legegilea oso kezkatuta dago adintxikien zaintzarekin eta adintxikientzat bakarrik, desanparo eta harrisku egoeran daudenean babes erakundeak nahiko exkaxak direla eta, erakunde efikazagoak sortzen ditu legegileak. 

Erakunde hauek dituzten arau amankomunak zehaztuko ditugu ondoren:

· Babes erakundeak funtzio juridiko bat osatzen dute. Hau da, tokatzen zaion pertsonak ( tutore...) ezin du aitzakiarik jarri eta hauek babestuaren onuran egikaritu behar dira.

· Erakunde guzti hauek epaileak kontrolatzen ditu; epaileak izendatu behar ditu babes erakunde hauek.

· Babes erakundeok ezin dute kalte ekonomiko bat suposatu funtzioa egikaritzen duen pertsonarengan, tutoretzapekoaren ondasunengain kreditu bat izango du.

Babes erakunde hauekin arazorenbat gertatzen bada, badago erakunde bat probisionalki indarrean sartzen dena: Defendatzaile Judiziala ( K.Z,300.art).

· Guztiak Erregistro Zibilean inskribatu behar dira ,eta ez dituzte hirugarrenak kaltetuko inskribatzen ez diren bitartean.

· Guraso botereak ez bezala, neurri prebentibo batzuk eskatzen dituzte adintxikiaren ondasunen gain. 

K.Z.aren 172.artikulutik 174.artikulura baitartean daude araututa hiru erakunde hauek, ondoren banan-bana aztertuko ditugu. 

2. Administrazioaren tutoretza automatikoa ( txikien tutoretza) eta zaintza. 

Bi erakunde hauek K.Z.aren 172.art-an, 1/96 L.O.an eta Enjuiziamendu Zibileko Legearen 779. eta 780.art-etan araututa daude. 

Administrazioaren tutoretza automatikoa (172.2.art).

Adintxikien babesa dagokion lurralde batetako erakunde publikoei dagokie, babesgabeko egoera batean aurkitzen den adintxikiaren tutoretza.Erakunde publiko honek, adintxikiaren babeserako beharrezkoak diren neurriak hartu beharko ditu;  Ministeritza Fiskalari jakinaraziaz, eta 48 orduko epean legalki zehazten den eran guraso, tutore edo zaintzaileei informatuaz. Modu argi eta ulergarri batean informatuko zaie Administrazioaren eskuhartzeko arrazoia zein izan den eta hartutako erabakiaren ondorio posibleak zeintzu diren ere. 

Babesgabeko edo desanparo egoera bezala ulertzen da: adintxikien zaintzarako legeak ezartzen dituen obligazio edota eginbeharrak gaizki bete edo betetzen ez direnean; honela, adintxikia laguntza moral edo materialik gabe utziaz. 

Erakunde edo instituzio publikoak adintxikiaren tutoretza bere gain hartzen badu, guraso-boterea eta tutoretza arrunta automatikoki suspenditu egiten dira. Hala ere, guraso edo tutoreek adintxikien onuran egindako ekintzak baliozkoak dira esekipen epe horretan.  

Zaintza administratiboa ( K.Z.-172.2,3; 1/96L.O.). 

Guraso edo tutoreek egoera larria dela eta ezin badezakete adintxikia zaindu, beharrezkoa edo ezinbestekoa den denboraldian zehar,  eskuduna den erakunde publikoari eska diezaiokete adintxikiaren tutoretza bere gain har dezan.

Zaintzaren entrega idatziz egingo da; agerian utziaz guraso edota tutoreak seme-alabekiko mantentzen dituzten obligazioak, eta baita ere Administrazioak egikaritu behar zuen zaintza hori zein formatan burutuko den. Adintxikiaren zaintza egikaritzeko moduan edozein aldaketa ematen bada, M.Fiskala eta guraso edo tutoreei jakinaraziko zaie 8arrazoituaz). 

Gurasoedo tutoreen eskaeraz edota epaileek legearen arabera onartu edo emandako zaintza bi modutara egikaritu daiteke: a) familia babesean edo b) bizileku babesean. Lehenengoa, erakunde publikoek zehaztutako pertsona edo pertsonen bidez egikarituko da (239.art). Bigarrena aldiz, harrera eman dioten lekuko Zuzendariaren bidez burutuko da (242.art). 

Bi babes erakunde hauetan, adintxikiaren interesa bilatuko da beti, eta bere interesaren aurka ez badoa behintzat, bere familiara bersartzen saiatuko dira erakunde publikoak. 

Ani-arreben zaintza instituzio edo pertsona berari emango zaio, anai-arrebak elkarreki egotea oso garrantzitsua bait da beraien garapenerako. 

Zaintza duen pertsona eta adintxikiaren artean elkarbizitza arazo larriak emango balira, pertsona horrek edo interesatua den edozeinek zaintzaren birbalorazioa eska dezake. 

Babesgabetasun egoera bat eta tutoretzaren onarpen bat aurreikusten duten erresoluzio edo epaiak aurkagarriak dira jurisdikzio zibilaren aurrean, aurretik erreklamazio administratiborik egikaritu gabe. 

Judiziamendu Zibileko Legearen 779-780.artetan zehazten da aurretik aipatu dugun PROZEDURA hau nola burutzen den: 

779.art: auzi hauetaz ezagutzeko eskuduna izango da zaintza duenaren egonguko Lehenengo Instantziako epailea eta hau ez badago, adoptatua izan denaren egonguko lehenengo instantziako epailea( k.z.aren 179-180artei dagokienez).

780.art: epai hauek aurkagarriak dira: 

1. Adintxikien babesari buruzko epaiak aurkatzeko, ez da beharrezkoa lehenik administrazioari erreklamatzea.

2. Hasierako idatzi bat aurkeztu behar du aurkatzaileak, zioak eta arrazoiak emanez.
3. Auzitegiak erakunde publikoari egoeraren idazki bat eskatuko dio, ondorengo 20 egunetan emateko.
4. Idatzi edo testigantza hori jasotzean, 20 eguneko epea emango zaio aktoreari demandatarteratzeko, 753.artan aurreikusia dagoen bezala egikarituko delarik.
Ministeritza Fiskalaren partehartzea beharrezko egintza da adintxikien tutoretza eta zaintzari dagokionez. 

1/96L.O.a “Adintxikien Babeserako Legean”, adintxikien tutoretza eta zaintzari dagokion eraentza eta errespetatu behar diren printzipioak zehazten dira. Laburbilduaz:

1.art-an: L.O honen aplikazio eremua zehazten da

2-3art: interpretaziorako arau orokorrak zehazten dira.

4.art: adintxikien ohore, intimitate eta bere irudirako babesaren printzipioak aurreikusten dira. 

5-8art: informaziorako eskubidea, ideologi askatasuna...aurrezagutzen dira.

10-11.art: Administrazioak bere ihardueran zehar bete behar dituen printzipioak zehazten dira

12.artik aurrera: Botere Publikoaek adintxikien babesean ihardun behar dutela dio eta zein modutara egikaritu behar duten funtzio hori ( guk azaldua duguna).

 3.Famili babesa.


3.1.Kontzeptua eta eraginak.


K.Z.aren 173.1.art-an zehazten da familia babesa edo familia urgazpena ( acogimiento familiar) ere deitua.  

Familia babesa:Familia urgazpena,adintxiki babesgabeak zaintzeko hirugarren babes erakundea da. Babesgabeko egoera batean dagoen adintxiki bat, berea ez den familiako kide bat balitz bezela tratatu eta babestea, adoptatuaren egoera juridikoa hartu gabe eta bere jatorrizko familiako kide iateari utzi gabe. 

Honela ba, adintxiki batek familiaren bizitzan osoko partaidetza bat suposatzen du familia babesak; eta honetaz gain, harrera edo babesa eskeintzen dion pertsonak hainbat obligazio izango ditu, hala nola: adintxikiaz arduratzea, berarekin egotea, elikatu, hezi eta hezkuntza oso bat esquíen behar dio. 

Adopzioarekin dituen ezberdintasunak: 
Familia Babesean ez da “adoptatzailearen” onuran jokatzen, baizik eta babesgabe dagoen adintxikiaren interesean, adopzioan ez bezela (bertan, adoptatzailearen interesean jarduten da).Eta honetaz gain, funtzio publiko edo kuasipubliko bat eraentzen du, izan ere bertan partikularrek Estatua ordezkatzen dute bere babes funtzioan.

Adopzioan bete beharreko hainbat formalidade eta baldintza ez dira familia babesean bete behar, honela askoz errazagoa da familia babesaren helburua betetzea. Erraztasun hau handiagotu egiten da, izan ere familia babesarekin ez da inolako aldaketarik ematen familiaren instituzioan, eta araudiaren malgutasunari dagokionez ere oso erraza da babes hau denboraldi baterako egikaritzea, babes emailea gehiegi lotu gabe. 

Familia babesaren ezaugarri nagusiak honako hauek dira, besteak beste: 

*Funtzio publiko bat egiteko goeran egon behar du babes emailea, eta babesgabeko adintxiki bati babesa eman behar dio. Aldi berean, ezaugarri pribatuak ere baditu familia babesak, ez bakarrik publikoak. 

 

*Babes emailearen interesen aurka ere ez da jokatu behar, honela, azken honen borondatepean uzten da lotura hori apurtzea.



*Batez ere, adintxikiaren interesean jardun behar da; bere egoera familiarra ez aldatzea,honela guraso edo tutore legitimoak agertzen badira, lotura hori apurtuko da. 

3.2.Motak.

Familiako urgazpena (acogimiento familiar) 3 motatakoa izan daiteke eta hau K.Z.aren 173.art-an zehaztuta dago.

1/ 
Familia urgazpen sinplea:

Familia urgazpen mota honen izaera iragankorra izango da; hau da, behin-behineko egoera bat izango da. Adintxikia bere familian bersartzea aurreikusten delako,edote egoera egonkorrago batetara daraman babes-neurriren bat hartzera bideratuta dago urgazpen mota hau.

2/ Familia urgazpen iraunkorra. 
Adintxikiaren adina dela eta, edo bere familiak hori aholkatzen duelako ematen da urgazpen mota hau. Adintxikiaren babeserako zerbitzua ematen duten erakundeei honen berri eman beharko zaie. Kasu honetan, Entitate Publikoak epaileari eska dakioke azken honek babes-emaileei tutela hori egikaritzeko behar dituzten  gaitasunetaz dota ditzan; hori bai, adintxikiaren intersak beti kontutan hartuaz. 

3/Aurreadopziozko familia urgazpena.

Adoptatzaileek adopzioa egikaritzeko bete beharreko ukanbehar guztiak egikaritu behar dituzte, aukeratuak izan behar dute eta adopzioarekin adostasuna dutela adierazi behar dute. Baita ere, adintxikia adopziorako beharrezkoa den egoera juridikoan egon behar du. 

Egoera honetan, Entitate Publikoak adintxikiaren adopzio eskubidea egikaritzeko aukera jartzen duenean formalizatzen da urgazpen mota hau; adintxikiaren babeserako erakundeek epailea jakinaren gainean jarri ondoren, noski. 

Entitate publikoak ere, bere ustetan adintxikiaren adopziorako aukera eman aurretik familia urgazpen aurreadoptibo bat formalizatu dezake,adintxiki hori familia berrira egokitzeko denbora epe bat behar bada. Epe hori ezingo da urtebete baino gehiago izan. 

3.3. Prozedura.

K.Z.aren 173.2 eta 173.3.art-etan aurreikusia dago.

Familia urgazpena idatziz egingo da, entitate publikoaren onarpenarekin ( tutela edo zaintza daukan kontutan hartu gabe ), baita adintxiki hori hartuko duten pertsonen onespenarekin eta gainera adintxikiaren oarpenarekin batera; azken honek 12 urte bete baldin baditu.

Familia urgazpena formalizatzeko dokumentuan honakoa jaso behar da:

1. Beharrezkoak diren onarpenak.

2. Familia urgazpen mota eta iraungo duen denbora epea. 

3. Alderdien eskubide eta obligazioak, eta batez ere: 

a) Adintxikiaren jatorrizko familiak izango duen bisita erregimena. 

b) Adintxikiak jasango lituzkeen kalteen edota hirugarreneieragin diezaizkiekeen kalteen erantzuletasun zibila zehaztea. 

c) Mantenu, hezkuntza eta osasun asistentziaren gastuen zehaztapena.

4.Entitate Publikoak familia horrengan jarraituko duen kontrola eta familia urgazlearen kolaborazio-beharra  zehaztuko dira ere.

ado
5.Familia urgazleek jasoko duten konpentsazio ekonomikoa.

6.Urgazleek profesional bezela iharduten duten edo etxebizitza batean burutzen den funtzio hori ere,  hasieratik zehaztuko da.

7.Adintxikiaren zerbitzuan dauden instituzioen informea ere jasoko da bertan.

Guraso edo tutoreek ez badute familia urgazpen hau onartzen, edota aurkajartzen badira, epaileak onar dezake urgazpen hau E.Z.L.an zehaztutako prozeduraren arabera. 

Hala ere, Entitate Publikoak familia urgazpen probisional bat adostu  dezake adintxikiaren interesean; baina hau probisionala izango da ebazpen judiziala eman arte. Entitae Publiko honek behin ukanbehar guztiak beteta eta expedientea osatuta, 15 eguneko epean epaileari igorri beharko dio idazki hori.

3.4.Iraungipena.

Familia urgazpena iraungitzeko arrazoiak, K.Z.aren 173.4.art-an zehaztuta daude:

1/ Epailek emandako familia urgazpenaren kasuan, ebazpen judizial baten bidez iraungiko da ( bestela ezinezkoa da).

2/ Adintxikiari urgazpena amen dion familiaren eskariz, aurretik Entitate Publikoa jakinaren gainean jarriaz.

3/ Guraso-boterea duten guraso edo tutoreen eskariz, hauek adintxikiaren konpainia erreklamatzen badute. 

4/ Adintxikiaren tutoretza eta zaintza duen Entitate Publikoaren erabakiaz, adintxikiaren intereserako hobea dela baderitzo; betiere urgazleak entzun ondoren.

3.5.Ministeritza Fiskalaren funtzioa. 
K.Z.aren 174.artan arautua dago familia babesaren gaian zein den M.Fiskalaren funtzioa.

Tutoretza eta zaintza bezalaxe, adintxikien familia urgazpena ere Fiskalaren zaintzapean dago, zeinak orain arte epaileak betetzen zuen papera ordezkatzen duen.

M.Fiskalaren funtziao honetan datza:

a) M.Fiskalari dagokio tutoretza, zaintza eta familia urgazpena zaintzea.  
b) Honela Entitate Publikoan adintxiki babesgabe berrien sarrera, erresoluzio administratiboen kopiak eta adintxikientutoretza, zaintza eta urgazpenetan aldaketak baldin badaude, hauek zehazten dituzten dokumentuak ere M.Fiskalari igorriko dizkio ahalik eta azkarren. Adintxikiaren interesean aldaketaren bat ematen bada, honen berri ere emango zio.

Fiskalak gutxienez hiru hilabeteroadintxikiaren egoera konprobatu beharko du, eta bere usteten beharrezkoak diren neurriak hartzeko eskaera egingo dio epaileari.

c) Nahiz eta M. Fiskalaren bijilantzia esistitu, Entitate Publikoak duen adintxikiarekiko errespontsabilitatea ez da aldatzen,  eta adintxikiaren egoeran aldaketak badaude M.Fiskalari parte eman beharko dio ere Entitate Publikoak. 

Honela ba, M.Fiskalak adintxikien babesean betetzen duen papera oso garrantzitsua da ( 1/96L.O.an ageri den bezela).

